
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Виччысьтöмтор öлöдан да бырöдан öтувъя государственнöй системалöн Коми республиканскöй системаув йылысь» Коми Республикаса Правительстволöн 2004 во июль 27 лунся 121 №-а шуöмö вежсьöмъяс пыртöм йылысь

 Коми Республикаса Правительство шуис:

1. Пыртны «Виччысьтöмтор öлöдан да бырöдан öтувъя государственнöй системалöн Коми республиканскöй системаув йылысь» Коми Республикаса Правительстволöн 2004 во июль 27 лунся 121 №-а шуöмö вежсьöмъяс содтöдын индöм серти.

2. Тайö шуöмыс вынсялö сiйöс официальнöя йöзöдан лунсянь.
Коми Республикаса Юралысь                                                       В. Торлопов

Сыктывкар

2009 вося октябр 29 лун

310 №

Коми Республикаса Правительстволöн 

2009 во октябр 29 лунся 310 №-а шуöм дорö

СОДТÖД

ВЕЖСЬÖМЪЯС,

кутшöмъясöс пыртöма «Виччысьтöмтор öлöдан да бырöдан öтувъя государственнöй системалöн Коми республиканскöй системаув йылысь» Коми Республикаса Правительстволöн 2004 во июль 27 лунся 121 №-а шуöмö
«Виччысьтöмтор öлöдан да бырöдан öтувъя государственнöй системалöн Коми республиканскöй системаув йылысь» Коми Республикаса Правительстволöн 2004 во июль 27 лунся 121 №-а шуöмын:
1. 2 пунктсö киритны.
2. 5 пунктын «Коми Республикаса войтырöс доръян да виччысьтöмторйысь видзан комитет» кывъяс вежны «Коми Республикаын гражданаöс видзан мероприятиеяс нуöдысь комитет» кывъясöн.
3. Виччысьтöмтор öлöдан да бырöдан öтувъя государственнöй системалöн Коми республиканскöй системаув йылысь положениеын, мый вынсьöдöма шуöмöн (содтöд):

1) 6 пунктса мöд абзацö содтыны «меставывса асвеськöдлан органъяс бердын» кывъяс;

2) 10 пунктö содтыны татшöм абзац:

«войтырöс да мутас виччысьтöмторйысь дорйöмын, пöжарнöй безопасносьт, ва вылын йöзлысь безопасносьт могмöдöмын экспертнöй отсöг олöмö пöртöм могысь  öтувъя системаса веськöдлан пыр уджалысь органъясын вермöны котыртны экспертнöй сöветъяс.»;
3) 11 пункт гижны тадзи:

«11. Коми республиканскöй системаувлöн быдлунъя веськöдлан органъясöн лоöны:

а) регионса тшупöдын – Коми Республикаын гражданаöс видзöм, виччысьтöмторъясысь да виччысьтöм лоöмторъяслысь колясъяс бырöдöм кузя Россия Федерацияса министерстволöн медшöр веськöдланiнса кризиснöй лоöмторъяс дырйи веськöдлан шöринъяс, юöртан шöринъяс, Коми Республикаса олöмö пöртысь власьт органъяслöн да олöмö пöртысь федеральнöй власьт органъясса мутас органъяслöн дежурно-диспетчерскöй службаяс;
б) муниципальнöй тшупöдын – муниципальнöй юкöнъяслöн öтувъя  дежурно-диспетчерскöй службаяс;
в) объект тшупöдын – организацияяслöн (объектъяслöн) дежурно-диспетчерскöй службаяс.

Пасйöм органъясыс котыртсьöны да уджалöны Россия Федерацияса законодательство серти.

Коми республиканскöй системаувса быдлунъя веськöдлан органъяслöн компетенциясö да уджмогъяссö урчитöны на йылысь лöсялана положениеясöн либö веськöдлан пасйöм органъяслöн уставъясöн.»;

 4) 26 пункт гижны тадзи:

«26. Виччысьтöмторъяс бырöдöны:

а) локальнöй сикасаöс - организациялöн вынъясöн да средствоясöн;

б) муниципальнöй сикасаöс - меставывса асвеськöдлан органъяслöн вынъясöн да средствоясöн;

в) межмуниципальнöй да регион сикасаöс – виччысьтöмтор зонаö пырысь меставывса асвеськöдлан органъяслöн, Коми Республикаса олöмö пöртысь власьт органъяслöн   вынъясöн да средствоясöн;

г) регионкостса да федеральнöй сикасаöс – Коми Республикаса олöмö пöртысь власьт органъяслöн вынъясöн да средствоясöн да урчитöм пöрадок серти – виччысьтöмтор зонаö пырысь Россия Федерацияса субъектъяслöн олöмö пöртысь власьт органъяслöн.
Кор оз тырмы колана вын да средство Коми республиканскöй системаувлöн, сэки урчитöм пöрадок серти корöны олöмö пöртысь федеральнöй власьт органъяслысь вынъяс да средствояс.»;

5) Коми Республикаса олöмö пöртысь власьт органъясöн да Коми Республикаса государственнöй учреждениеясöн котыртöм Виччысьтöмтор öлöдан да бырöдан öтувъя государственнöй системалöн Коми республиканскöй системаувса функциональнöй юкöнъяслöн лыддьöгын (Положение дорö 1 содтöд):

а) «Коми Республикаса йöзöс велöдан да вылыс тöдöмлунъяс министерство» позициялöн нимын «да вылыс тöдöмлунъяс» кывъяссö киритны;

б) «Коми Республикаса войтырöс доръян да виччысьтöмторйысь видзан комитет» позицияын:
позициялысь нимсö гижны тадзи:

«Коми Республикаын гражданаöс видзан мероприятиеяс нуöдысь комитет»;

коймöд абзацын «, лабораторнöй контроль» кывъяссö киритны;

содтыны татшöм кöкъямысöд абзац:

«кусöдны пöжаръяс да нуöдны аварияысь мездан уджъяс Коми Республикаса пöжарысь видзан службалöн вынъясöн.»;

в) содтыны татшöм позиция:

«Коми Республикаса вöр комитет

вöрса пöжаръяс кусöдöмын функциональнöй юкöн.»;

6) Коми Республика мутасын уджмогъяс да удж збыльмöдысь олöмö пöртысь власьт федеральнöй органъясöн да организацияясöн котыртöм Виччысьтöмтор öлöдан да бырöдан öтувъя государственнöй системалöн функциональнöй системаувса мутас юкöнъяслöн лыддьöгын (Положение дорö 2 содтöд):

а) «Коми Республикалöн пытшкöсса делöяс министерство» позициялысь нимсö гижны тадзи:
«Коми Республикаын пытшкöсса делöяс министерство»;
б) «Коми Республикаын Россия Федерацияса вöр овмöсса агентство» кывъяссö киритны.

Вудж Коснырева Е.Г., 4398 пас 

